
My Boek - Melgisedek-orde DES 2007 

MAAK EN BREEK – deur Louise Snyders - Hoofstuk 42 

Wees daarom gewaarsku – die dag van oordeel kom nader. Trou moet 
MYNE by MY kom vergader. Daarom maak EK almal wakker sodat julle, 
julle by MY moet kom skaar, want EK het julle lief en wil geeneen laat 
verlore gaan nie en roep julle tot MY Vaderbors waar EK julle styf wil 
vashou, terwyl die winde buite waai en die barbaarse skare hulle 
assegaaie swaai. "Kom na MY toe"! roep EK weer sodat EK MY oor julle 
kan ontferm en julle na veiligheid kan bring, waar julle vir MY sal sing 
en wees nie besorg oor die pilaar nie, want hy is daar, net soos EK daar 
is en julle MY nie sien nie, en tog is hy daar. Saam sal EK julle by die 
pilaar vergaar, net soos EK julle by MY voete vergaar. Dit sal 'n dag 
wees van buitengewone vreugde, want julle sal MY kan sien en in julle 
midde sal EK wandel. Soos 'n broer tussen julle rondloop, sal EK tussen 
julle wees en julle sal julle verbly. Maar, en 'n Groot Maar, julle moet 
julle vrywillig en nóu na MY keer en by MY moet julle kom skuil en 
niemand wat in MY kring kom staan, sal eers weet van die dreigende 
gevaar nie, want EK sal julle besig hou met lofliedere in julle hart. Ja, 
groot sal wees die wêreld se smart, in hulle aanskouing van die dood en 
hulle sal spyt wees dat hulle nie ag gegee het op MY waarskuwings en 
uitnodiging nie. Vrees nie die nag van die lang messe nie. EK is reeds 
gereed met MY hele Engeleskaar en soos Krygers wag Ons om te 
vergeld julle verdrukkers wat hulle op julle wil wreek. Dit sal 'n slag 
wees wat hulle nooit sal vergeet nie en die wat oorbly sal geslagte 
daarna nog van die Groot Gees van Verskrikking praat en nooit weer 
sal hulle `n hand teen julle lig om julle te skaad nie, uit ontsag vir MY. 
Dit spreek EK, Die Almagtige EL van hemel en aarde en niemand sal MY 
Woorde verander of uitspoeg as EK hulle dit ingegee het nie.  

MAAK EN BREEK – deur Louise Snyders - Hoofstuk 48 

Wees daarvan verseker dat EK wel jou gebed hoor, maar dit eers `n 
bietjie later sal beantwoord, indien dit nodig is. As dit dringend is, en EK 
weet wanneer dit dringend is, sal EK jou dadelik beantwoord. Neem die 

Lesing 25 van 06.07.17 - Die weg na die innerlike Herberg in 2008 - 2009 

voorbeeld van die pilaar. EK weet waarom hy nie die eerste keer 
gevind is nie. EK weet waarom EK die pilaar vir julle oë gesluit hou en 
julle moet daarby berus dat EK die pilaar aan julle sal wys op die regte 
tyd. Julle weet nie wat in die wêreld om julle aangaan nie, maar EK 
weet, en daarom sal EK ook julle gebede in verband met die pilaar 
beantwoord op die regte tyd. En julle sal MY loof, omdat MY besluite 
wonderbaar is en julle sal nie kan glo dat julle die pilaar nie met die 
eerste soektog gevind het nie. Dinge sal dan duidelik aan julle gemaak 
word. Vrees nie die bose nie, want hulle kan aan julle niks maak, as 
julle by MY kom skuil nie. Dit is MY woorde wat nooit vergaan nie. Skuil 
onder die vleuels van MY woorde, sodat EK julle met MY liefde en 
vrede kan oordek en nìemand - EK herhaal - nìemand sal julle skade 
aandoen nie. MY woorde is verseker en gewis en gaan nooit verby 
sonder dat julle dit sal sien en daarvan kan getuig nie. Dit is MY 
woorde. Amein 

Die volgende gedigte, aan Marietha Nel gedikteer deur die innerlike 
Woord, wat ook nog getoonset moet word, verwys ook na hierdie 
pilaar waar die Boervolk sal vergader. Dit is ook nou deur ons Vader 
gegee. 

Dinsdag, 20 November 2007 om 04;01 

Laat ons sing en ons harte tooi 

Met reine liefde die gaste nooi 

Want die Bruidegom kom  

HY kom haal sy blom 

HY kom om af te wend haar smaad 

Sodat niks haar ooit weer skaad 

Bring HOM al die eer en loof SY Naam 

Sing en jubel almal saam 

 

HY kom om SY bruid te dra 

Net soos sy lankal vra 

 

MY volk, MY Sion, rein 

Jý is MY bruidjie klein 

EK kom as jou Bruidegom 

Jy is MY blom 

 

In MY arms gaan EK jou veilig dra 

Jy kan jou verlossing van MY vra 

Vir jou, o Sion, het EK die kruis gedra 

Uit jou kom voort MY Elia 

 

Wat beteken, MY kind 

Want jy het MY gevind 

En het gebaar MY koningskind 

 

Dit sê EK nou vooruit vir julle, want dit sal julle bereik, die eenwording 
met MY. En by MY pilaar, sal julle, MY kleine skaar, dit vir MY sing.  

Duidelik en onomwonde, is die Bruid, die Sionsvolk wat by Sy pilaar, 
wat 100 jaar tevore deur Oom Siener van Rensburg en Generaal Koos 
de la Rey opgerig is, sal vergader en hierdie nuwe lied sal sing*. Nog `n 
lied wat die ander nie sal kan sing nie, soos in wat Openbaring 5 en 14 
genoem word. Die volgende gedig dien as nog `n bevestiging: 

21 November 2007 om 20;00 

Die Boervolk van MY  

Sal trek met ‘n gejuig 

Na MY pilaar 

Wat van MY getuig.  

19 In dié dag sal daar 'n altaar wees vir JaHWeH binne-in die Aarde van 
Egipte en ’n gedenksteen langs haar grondgebied vir JaHWeH. 

20 En sy sal wees ’n Teken en ’n getuie vir JaHWeH van die skeppings-
leërmagte in die Aarde van Egipte; as hulle JaHWeH aanroep vanweë 
die verdrukkers, sal Hy aan hulle 'n Redder stuur en ’n Stryder wat 
hulle sal verlos. 

21 En JaHWeH sal Hom aan die inwoners van Egipte bekend maak, en 



88 

die inwoners van Egipte sal JaHWeH ken in dié dag; en hulle sal dien 
met slagdiere en spysbydraes en geloftes doen aan JaHWeH en haar 
betaal. 

Vanuit die voorafgaande, kan ons aflei dat die altaar sal verwys na die 
klipstapel te Kameeldrif 225, waar die nuwe Gelofte gemaak is. Sien 
vorige gedeelte oor “die Nuwe Gelofte”. Die gedenksteen moet dus 
nog iets anders wees.  

Hierdie gedenksteen of pilaar, wat `n teken en getuie is, kan mos maar 
net die pilaar wees wat in die voorafgaande bespreek is. Hierdie 
gedenksteen-pilaar-toring-Migdol kan dus net die Melgisédek-orde 
wees wat opgerig sal word te Migdol, en waar die opgerigte orde van 
144 000 eerstelinge ook die Redder en Stryder sal wees binne die volk. 
... 

 

 

 

 

 

 

 

 

 

 

 

 

 

 

 

 

 

 

 


